
I. DISPOSICIONS XERAIS

MINISTERIO DE AGRICULTURA, PESCA E ALIMENTACION

2981 Real decreto 84/2021, do 9 de febreiro, polo que se establecen as normas
basicas para a aplicacion do artigo 167 bis do Regulamento (UE) n.°
1308/2013 do Parlamento Europeo e do Consello, do 17 de decembro de
2013, regulador das normas de comercializacién do aceite de oliva.

O artigo 167 bis do Regulamento (UE) n.° 1308/2013 do Parlamento Europeo e do
Consello, do 17 de decembro de 2013, polo que se crea a organizacion comun de
mercados dos produtos agrarios e polo que se derrogan os regulamentos (CEE) n.°
922/72, (CEE) n.° 234/79, (CE) n.° 1037/2001 e (CE) n.° 1234/2007, introducido polo
Regulamento (UE) 2020/2220 do Parlamento Europeo e do Consello, do 23 de decembro
de 2020, polo que se establecen determinadas disposicidns transitorias para a axuda do
Fondo Europeo Agricola de Desenvolvemento Rural (Feader) e do Fondo Europeo Agricola
de Garantia (Feaga) nos anos 2021 e 2022, e polo que se modifican os regulamentos (UE)
n.° 1305/2013, (UE) n.° 1306/2013 e (UE) n.° 1307/2013 no que respecta aos seus
recursos e a sua aplicacion nos anos 2021 e 2022, e o Regulamento (UE) n.° 1308/2013
no que respecta aos recursos e a distribucidén da dita axuda nos anos 2021 e 2022,
determina que os Estados membros poderan establecer no sector oleicola normas de
comercializacion para regular a oferta, co fin de mellorar e estabilizar o funcionamento dos
mercados oleicolas.

O sector de aceite de oliva € un dos principais sectores da producién agroalimentaria
espafola, cunha produciéon media anual de 1,35 milléns de toneladas, pero con campafas
récord que chegaron a 1,8 millons de toneladas, como a recente 2018/2019. Tratase,
ademais, dun cultivo presente en case todas as comunidades auténomas, cun marcado
caracter social nalgunhas rexiéns de Espafa onde desempefia un papel fundamental para
a economia das zonas rurais.

A producion oleicola, malia os avances tecnoléxicos, € moi dependente da climatoloxia,
0 que orixina unha marcada alternancia produtiva ou un caracter aneiro do cultivo entre
campafas, que xera unha gran volatilidade dos prezos, cunha clara incidencia na
viabilidade econémica das explotacions oleicolas e a supervivencia das rexions produtoras.
Esta variabilidade rexistrouse con especial incidencia no ultimo decenio e é previsible que
se mantefia, ou mesmo se agudice, dado que as estimaciéns dos efectos do cambio
climatico en Espafa apuntan a unha maior presenza de fendmenos meteoroloxicos
extremos no futuro.

Adicionalmente, nos ultimos anos incrementouse significativamente a superficie de
cultivo de oliveiral, cunha forte presenza de plantacions intensivas cuxa plena entrada en
producion fai previsible o aumento dos niveis medios de producién, nun contexto de
demanda mundial estable. Isto motivou, ademais, a existencia dunha marcada dicotomia
entre o oliveiral intensivo e o oliveiral tradicional con menor produtividade, pero con
importantes externalidades positivas desde o punto de vista social e ambiental.

Por todo isto, tratase dun sector agrario en que, pola sua idiosincrasia, existe un claro
risco de desequilibrio no mercado nacional e, en particular, naquelas campafnas en que as
disponibilidades se incrementen significativamente respecto das campanas anteriores.

Esta situacion fai necesario regular os requisitos e o contido dunha norma nacional de
comercializacion para o aceite de oliva que, logo de consulta as comunidades auténomas
e aos representantes do sector, se activara cando a situacién de mercado o faga necesario,
co fin de favorecer a sua estabilidade. Esta actuacién de reequilibrio do mercado,
proporcionada e adecuada aos fins que se perseguen, existe xa en termos similares
noutros sectores como o vitivinicola e permitira anticiparse as eventuais tensiéns do
mercado que se producisen.

Compre, polo tanto, que o sector do aceite de oliva poida aplicar en situaciéns de claro
risco de desequilibrio de mercado aquelas medidas que permitan regular a oferta co fin de
mellorar e estabilizar o funcionamento dos mercados oleicolas e, en particular, a medida
de retirada temporal do produto e/ou de destino a uso non alimentario.

Este real decreto establece o tipo de produto e os destinatarios que poden ser obxecto
da dita medida, asi como os aspectos basicos dunha posible norma de comercializaciéon
para a sua activacion. As circunstancias de mercado para a sua posta en marcha estaran
baseadas en criterios técnicos obxectivos cuxa efectividade e ausencia de impactos
negativos na competencia estean contrastados. Todo isto, co cofiecemento previo por
parte dos operadores e a necesaria seguridade xuridica e transparencia respecto ao
funcionamento e activacion dos mecanismos pertinentes, asi como a posible interaccion
con outros instrumentos previstos na normativa comunitaria.

Asi mesmo, os ultimos acontecementos no ambito internacional, que xeraron claras
repercusions e incerteza sobre o mercado oleicola, fan necesario que se consideren
aquelas situaciéns de mercado excepcionais e imprevistas que poidan supor un claro risco
de desequilibrio.

Co fin de lograr unha resposta mais axustada & situacion de mercado de cada
campafia, as comunidades autbnomas deberan comunicar as suas estimacions de
existencias iniciais e previsiéns de producion a nivel provincial para a campafia a unha
determinada data.

En calquera caso, non deben ser menoscabadas outras posibles medidas de
regulacién que axuden a cumprir os obxectivos perseguidos na aplicacién do artigo 167 bis
e que puidesen chegar a ser desenvolvidas no futuro, como a regulacién do rendemento
de extraccion de aceite, a fixacion dun rendemento maximo de oliva por hectarea ou a
planificacién da produciéon mediante a colleita tempera, unha medida que transcenderia o
caracter conxuntural de reequilibrio de mercado mellorando a comercializacién do aceite
de oliva con base na sua calidade e un maior potencial de mercado. Estas medidas
poderan ser abordadas en normativa sucesiva e priorizadas segundo as necesidades da
situacion sectorial.

En definitiva, tratase con este real decreto de aprobar a regulacion dunha norma de
comercializacion que sexa cognoscible para o conxunto do sector e as administracions,
garanta a seguridade xuridica e permita unha aplicacion flexible das medidas en funcion
dos requisitos fixados nel e das caracteristicas produtivas dun sector esencial para o
campo espafol, co animo ultimo de asegurar o valor engadido do aceite, a mellor
reparticion de renda social e territorialmente, e a sustentabilidade das explotacions.

Na elaboracion deste real decreto observaronse os principios de boa regulacion
previstos no artigo 129 da Lei 39/2015, do 1 de outubro, do procedemento administrativo
comun das administraciéns publicas. Os principios de necesidade e eficacia, posto que a
norma resulta o instrumento mais indicado para os intereses que se perseguen; o principio
de proporcionalidade, xa que contén a regulacion imprescindible para atender as
necesidades que se pretenden cubrir, e o principio de seguridade xuridica, xa que é
coherente co resto do ordenamento xuridico nacional e da Unién Europea. Polo demais, a
norma € coherente cos principios de eficiencia, en canto a norma asegura a maxima
eficacia dos seus postulados cos menores custos posibles inherentes a sua aplicacion, e
de transparencia ao terse garantido unha ampla participacion na sua elaboracion,
evitdndose cargas administrativas.

Durante a tramitacion desta disposicion consultaronse as comunidades auténomas,
asi como as entidades representativas dos sectores afectados.

Na sua virtude, por proposta do ministro de Agricultura, Pesca e Alimentacién, coa
aprobacién previa da ministra de Politica Territorial e Funciéon Publica, de acordo co
Consello de Estado, e logo de deliberacién do Consello de Ministros na sua reunion do dia
9 de febreiro de 2021,

DISPONO:

Artigo 1. Obxecto e ambito de aplicacion.

Este real decreto ten por obxecto establecer, no sector do aceite de oliva, as normas
basicas para a aplicacion do artigo 167 bis do Regulamento (UE) n.° 1308/2013 do
Parlamento Europeo e do Consello, do 17 de decembro de 2013, polo que se crea unha
organizaciéon comun de mercados dos produtos agrarios e polo que se derrogan os
regulamentos (CEE) n.° 922/72, (CEE) n.° 234/79, (CE) n.° 1307/2001 e (CE) n.°
1234/2007, regulador das normas de comercializacion para mellorar e estabilizar o
funcionamento do mercado comun do aceite de oliva.

Esta norma é de aplicacion a todos os olivicultores de oliva destinada a aceite de oliva
e aos operadores que elaboren, almacenen ou comercialicen aceites de oliva e aceite de
bagazo de oliva en Espania.

Artigo 2.  Definiciéns.

1. Para os efectos do presente real decreto, seran de aplicacion as definiciéns
recollidas no artigo 3 do Regulamento (UE) n.° 1308/2013 do Parlamento Europeo e do
Consello, do 17 de decembro de 2013.

2. Asi mesmo, entenderase como:

a) Produto: aceite de oliva procedente da oliva de muifio de aceite (Olea europea L.),
e aceite de bagazo de oliva.

b) Muifo de aceite: a industria ou instalacion onde se obtén o aceite de oliva virxe
por medios mecanicos ou fisicos a partir da moedura das olivas, froitos enteiros e crus de
Olea europea L.

c) Outros tedores con instalacions: persoas fisicas ou xuridicas que almacenan os
aceites de oliva, incluido o aceite de bagazo de oliva.

d) Envasadora: a industria ou instalacion onde se realiza o envasado dos aceites de
oliva, incluido o aceite de bagazo de oliva con destino a alimentaciéon humana.

e) Refinaria: a industria ou instalaciéon onde se realiza a refinacion dos aceites de
oliva, incluido o aceite de bagazo de oliva con destino a alimentaciéon humana.

f) Extractora de bagazo: a industria ou instalacién destinada a actividade de obtencion
ou extraccion, por procedementos fisicos ou quimicos, dos aceites de bagazo de oliva crus
a partir de bagazos graxos. Incluense aquelas instalacions que sé realizan a actividade de
secado de bagazo graxo humido procedente da moedura de olivas cruas e enteiras.

Artigo 3. Establecemento e requisitos da norma de comercializacion.

1. Mediante orde do Ministerio de Agricultura, Pesca e Alimentacion, cando as
condiciéns de mercado o xustifiquen, e unha vez consultadas as comunidades autbnomas
€ as organizacions representativas do sector de ambito nacional, poderan establecerse
normas de comercializacién que tefian como obxectivo regular a oferta para mellorar a
estabilidade e funcionamento do mercado do sector do aceite de oliva para unha campana
de comercializacion determinada.

2. Anorma de comercializacion dispora a retirada de produto até a campana seguinte
e/ou o destino a uso non alimentario, e debera especificar o tipo de produto afectado.

3. A sua aplicacion xustificarase e documentarase adecuadamente, tanto na
necesidade da sta execucién como na proporcionalidade da sua adopciéon con base na
situacion de mercado, mediante un diagndstico da situacion de mercado presente e da sua
prevision ao longo da campafia, asi como dos efectos que se esperan conseguir coa
medida. Igualmente, a medida estara suxeita a unha avaliacion e seguimento dos efectos
conseguidos.

En concreto, o Ministerio de Agricultura, Pesca e Alimentacion analizara as estimacions
de existencias iniciais e previsiéns de producion para a campafa obxecto de aplicaciéon
das normas de comercializacion, a partir da informacién dispofible no Sistema de

informacion dos mercados oleicolas (SIMO) e as comunicacions realizadas polas
comunidades auténomas para considerar a pertinencia da sua aplicaciéon nunha
determinada campana. Asi mesmo, consideraranse aquelas situaciéns de mercado
excepcionais e imprevistas que poidan supor un claro risco de desequilibrio de mercado.

O citado ministerio podera presentar unha proposta de norma de comercializacién ante
as comunidades auténomas e as organizacions representativas do sector de ambito
nacional e, unha vez recibidas as alegacions ao respecto dos organismos involucrados,
podera aprobar a orde ministerial que contera a norma de comercializacién para unha
campafia determinada, como mais tarde o 31 de outubro, logo aa tramitacién oportuna,
que contera o preceptivo ditame do Consello de Estado.

4. A norma de comercializacion tera que axustarse proporcionalmente ao obxectivo
perseguido e respectar os limites establecidos nas letras a), b) e ¢) do numero 1 do artigo
167 bis do Regulamento (UE) n.° 1308/2013 do Parlamento Europeo e do Consello, do 17
de decembro de 2013, e publicarase no «Boletin Oficial del Estado».

Artigo 4. Contido da norma de comercializacion.

A norma de comercializacion debera conter os seguintes elementos con base no
establecido no numero 3 do artigo 3:

a) Obxectivo.

b) Campafia de comercializacion a que se lles aplicara.

c) Rexién ou rexions de producion onde se aplicara, en funcion dos criterios recollidos
no artigo 3.3.

d) Cantidade de produto afectado pola norma.

e) Produto/s e/ou categorias de produto/s a que se lle aplicara a norma.

f) As instalacions e operadores elixibles e, se for o caso, excepcions.

g) Obrigaciéns das instalacions e operadores e, se for o caso, excepcions.

h) Obrigaciéns doutros operadores do sector e, se for o caso, excepcions.

i) Data de entrada en vigor das medidas de regulacién de mercado.

j) Controis especificos que se determinaran en funcion do seu obxectivo e finalidade.

k) Mecanismos de avaliacion e seguimento dos efectos pretendidos.

Artigo 5.  Comunicacién das estimacions de producion.

Co fin analizar a situacion de mercado de cada campafia, as comunidades auténomas
comunicaran ao Ministerio de Agricultura, Pesca e Alimentacion as estimacions de
existencias iniciais e as previsiéns de producion para cada campafia, como mais tarde o
30 de setembro.

Durante o transcurso da campafa as comunidades autébnomas poderan comunicar ao
ministerio un cambio de estimacions de existencias iniciais e de previsions de producion
de acordo coas condicidéns agroclimatoldxicas desa campana.

Artigo 6. Controis.

1. Corresponde aos 6rganos competentes das comunidades autébnomas realizar os
controis oficiais para comprobar o cumprimento das normas de comercializaciéon que se
desenvolvan.

2. O Ministerio de Agricultura, Pesca e Alimentacion elaborara, en coordinacién coas
comunidades auténomas, un plan de control da norma de comercializacion.

Artigo 7. Infracciéns e sancions.

En caso de incumprimento da norma de comercializacion, as persoas fisicas ou
xuridicas responsables das ditas instalacions seran obxecto de sancidns establecidas
segundo a normativa propia de cada comunidade autbnoma ou, se for o caso, a normativa
nacional aplicable.

Asi mesmo, sera de aplicacién o Real decreto 1945/1983, do 22 de xufio, polo que se
regulan as infraccions e sanciéons en materia de defensa do consumidor e da producion
agroalimentaria.

Artigo 8. Deber de comunicacion & Comision Europea.

O Ministerio de Agricultura, Pesca e Alimentacion comunicara a Comisién Europea o
contido da norma de comercializacion conforme o niumero 3 do artigo 167 bis do
Regulamento (UE) n.° 1308/2013 do Parlamento Europeo e do Consello, do 17 de
decembro de 2013.

Disposicién adicional unica. Contencién do gasto.

As medidas incluidas neste real decreto seran atendidas coas dotaciéns orzamentarias
existentes, e non poderan supor incremento de dotacions, nin de retribucions, nin doutros
gastos de persoal.

Disposicién derradeira primeira. Titulo competencial.

Este real decreto ditase ao abeiro do disposto no artigo 149.1.13.2 da Constitucion
espafnola, que atrible ao Estado a competencia exclusiva en materia de bases e
coordinacién da planificacion xeral da actividade econémica.

Disposicion derradeira segunda. Entrada en vigor.
O presente real decreto entrara en vigor o 1 de xullo de 2021.
Dado en Madrid o 9 de febreiro de 2021.
FELIPE R.

O ministro de Agricultura, Pesca e Alimentacioén,
LUIS PLANAS PUCHADES

